
	1. ՀՀ արդարադատության նախարարություն
	15.07.2022թ.

	
	N 01/27.1/30862-2022

	1. «Հայաստանի Հանրապետության կառավարության 2022 թվականի փետրվարի 17-ի N 169-Լ որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանից հետո շարադրվող և չհամարակալված պարբերությունն անհրաժեշտ է համարակալել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Ընդունվել է:

	2. Նախագծի նախաբանից հետո շարադրվող և չհամարակալված պարբերության 1-ին ենթակետում անհրաժեշտ է ապահովել «Նորմատիվ իրավական ակտերի մասին» օրենքի 21-րդ հոդվածի 2-րդ մասի պահանջը, այն է՝ արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:
	Ընդունվել է:

	2. ՀՀ ֆինանսների նախարարություն
	28.07.2022թ.

	
	N 01/8-3/13422-2022

	1. Նախագծով առաջարկվում է Որոշման մեջ իրականացնել որոշակի փոփոխություններ, մասնավորապես, ՀՀ մարզային բնակավայրերում հիփոթեքային վարկով բնակելի անշարժ գույք ձեռք բերելու կամ անհատական բնակելի տուն կառուցելու դեպքում հիփոթեքային վարկի տոկոսագումարների մարման համար նախատեսված մինչև 10% սուբսիդավորման սահմանաչափն ավելացնել մինչև 12%, ինչի արդյունքում սուբսիդավորման հանրագումարային չափը կդառնա 7.217 մլն դրամ՝ 5.850 մլն դրամի փոխարեն, բայց ոչ ավելի, քան ամսական 100 հազ. դրամ՝ 84 հազ. դրամի փոխարեն, իսկ մայր գումարի ամսական վճարների մարման համար նախատեսված սահմանաչափն ամսական 131 հազ. դրամից դարձնել ամսական ոչ ավելի, քան 143 հազ. դրամ։
Նախագծի հիմնավորումներում նշվում է, որ առաջարկվող փոփոխությունների արդյունքում՝ պետական կամ տեղական ինքնակառավարման մարմինների բյուջեներում տեղի կունենա ծախսերի ավելացում տարեկան մինչև 680 մլն դրամի չափով (Հիմնավորում, կետ 3): Նշվում է նաև, որ Որոշման շրջանակներում 04.07.2022թ. դրությամբ ստացվել են 3780 դիմումներ: 
Այս կապակցությամբ հայտնում ենք, որ Որոշմամբ սահմանված 3230 շառառուների (Որոշում, կետ 24) շրջանակի փոփոխության հավանականությունը կարող է էլ ավելի մեծանալ, ինչը հնարավորություն չի ընձեռնում գնահատել թիրախավորված շրջանակներում Նախագծով ներկայացված խնդրի ամբողջական ծավալը՝ պետական աջակցության միջոցների արդյոււնավետ տեղաբաշխման տեսանկյունից: 
Նախագծով բացահայտված չէ նաև Որոշմամբ նախատեսված 3230 շահառուի և ծրագրից օգտվելու համար արդեն իսկ դիմումներ ներկայացրած 3780 շահառուների թվաքանակի աճի պատճառները: 
Ելնելով վերոգրյալից, առաջարկում ենք Նախագծին անդրադառնալ շահառուների թվաքանակի ամբողջական պահանջարկի գնահատականի, դրանց վերլուծության արդյունքում առավել խոցելի խմբերի բացահայտված տվյալների և առաջնային ապահովման կարիքների գհանատման վերաբերյալ տեղեկատվության առկայության պարագայում:
	Ընդունվել է ի գիտություն:
Նախագծի հիմնավորման մեջ ներկայացվել է շահառուների թվաքանակի աճի պատճառը:


	3. ՀՀ Կենտրոնական բանկ
	08.07.2022թ.

	
	N 06-07/0491-22

	Հայաստանի Հանրապետության կենտրոնական բանկը «ՀՀ կառավարության 2022 թվականի փետրվարի 17-ի N 169-Լ որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն:




